
100 dollarlıq Əskinaz bülleteninin sentyabr buraxılışına xoş gəlmisiniz – Buraxılışı 
bütün dünya üzrə şirkət və təşkilatları yenidən dizayn edilmiş 100 dollarlıq əksinazlara 
hazırlamağa kömək etmək üçün ABŞ hökuməti tərəfindən təmin edilmiş elektron 
bülletendir. Qeyd edək ki, növbəti il yeni dizaynda olan 100 dollarlıq əskinazlar 
dövriyyəyə buraxıldıqda köhnə 100 dollarlıq əskinazları dəyişmək məcburiyyətində 
deyilsiniz. Bütün ABŞ valyutaları buraxılış tarixindən asılı olmayaraq, qanuni ödəmə 
vasitələri olaraq qalır. 

Saxtakarlığı necə aşkarlamalı 
Bilirsiniz ki, saxta ABŞ əskinazını qəbul edən hər kəs maliyyə itkisi ilə qarşılaşacaq? Saxta 
valyuta həqiqi ABŞ əskinazları ilə dəyişdirilə bilməz. 

1996-cı ildə cari dizaynda olan 100 dollarlıq əskinaz buraxıldıqda, ən çox diqqəti çəkən 
dəyişiklik Benjamin Franklinin böyüdülmüş şəkli idi. Bu portret şəklində su işarəsi və 
ultrabənövşəyi işıqda parlayan daxilə yerləşdirilmiş qoruyucu sap olan ilk ABŞ əskinazı idi. 
Bu həmçinin ilk ABŞ əskinazı idi ki, əskinazın aşağı sağ küncündə 100 rəqəminin altında 
rəngini dəyişən mürəkkəb təsvir olunmuşdu. 

Potensial saxtakarların yüksək keyfiyyətli saxta valyuta hazırlamasının qarşısını almaq 
üçün 100 dollarlıq əskinazın yeni tərtibatına iki təkmil təhlükəsizlik elementləri daxildir. 
Əgər nəğd pul istifadəçiləri təhlükəsizlik xüsusiyyətlərini yoxlamasalar, hətta keyfiyyəti 
aşağı olan saxta əskinazlar belə əsli əvəzinə dövriyyəyə girə bilərlər. Hətta qızğın iş 
zamanı və ya əskinazın işığa tutulmasını qeyri-mümkün olduğu mühitlərdə belə, bu 
təhlükəsizlik xüsusiyyətləri əskinazın əslliyini yoxlamaq üçün sadə və gözə çarpmayan 
üsul təklif edir.

Üçqat təhlükəsizlik zolağı •	 100 dollarlıq əskinazın ön tərəfində yerləşən zəng 
işarələri və 100 işarəsi olan mavi lentdir. Lentə baxaraq əskinazı geri və irəli 
əysəniz, hərəkət etdikcə, zəng işarələrinin 100 rəqəminə dəyişdiyini görəcəksiniz. 

Mürəkkəb qabındakı zəng işarəsi •	 əskinazın ön tərəfində, mis rəngində olan 
mürəkkəbqabının içində yerləşən rəngini dəyişən zəng işarəsidir. Əskinazın 
bucağından asılı olaraq zəng işarəsinin rəngi mis rəngindən yaşıla dəyişir,  bu 
effekt isə zəng işarəsinin mürəkkəbqabının içində görünməsinə və yox olmasına 
səbəb olur. 

Əskinazın əslliyini yoxlamaq və pulunuzu qoruya bilmək üçün yenidən dizayn edilmiş 100 
dollarlıq əskinazdakı təhlükəsizlik xüsusiyyətlərindən necə istifadə etməyi öyrənməyə dair 
ingilis dilində “Saxtakarlığı necə aşkarlamalı” podkastını izləyin.

Əskinazın hazırlanma texnologiyası
ABŞ valyutasının necə çap olunması haqqında maraqlanmısınız? Və ya ABŞ 
əskinazlarının üzərində gördüyünüz təhlükəsizlik xüsusiyyətlərini kim tərtib edir? ABŞ-
ın kağız pulunun istehsalı olduqca mürəkkəb prosesdir və 65 müxtəlif mərhələdən 
ibarətdir.

ABŞ Maliyyə Nazirliyi, Həkk etmə və Çap Bürosu (BEP) kağız pul istehsalı üzrə məsul 
olan ABŞ hökumət orqandır. Vaşinqtonda və Texasda, Fort-Uertdə çap müəssisələri 
olan BEP valyutanı saatda 10 000 vərəq çap etmək imkanları olan yüksək sürətli, 
rotasiya çap maşınlarında çap edir. Çap yüksək bacarıqlı rəssamların, əskinaz 
oymaçılarının və qrafik dizaynerlərin birgə əl işini tələb edir.  Dizaynın ayrı-ayrı hissələri, 
məsələn, portret, naxışlar, ornament və yazılar oymaçılar tərəfindən həkk olunur. 

Dərin çap kimi tanınan, həkketmə prosesi 580 illik vahid çap texnologiyasında ilk 
addımdır. 100 dollarlıq eskinazın yeni tərtibatı ABŞ kağız pul istehsalında ilk olan bir sıra 
yeni innovasiyalar və təkmil texnologiyalar təqdim edir. 

Həkk etmə və Çap Bürosunun Direktoru Larri Feliks deyir: “Yeni 100 dollarlıq əskinazın 
təhlükəsizlik xüsusiyyətlərinə on ildən çox davam edən araşdırma və tədqiqat həsr 
olunmuşdur. Məsələn, üçqat təhlükəsizlik zolağı hərəkət edən zənglər və 100 rəqəmi 
təsəvvürünü yaratmaq üçün təxminən bir milyon mikrolinzadan ibarət plastik plyonkadan 
hazırlanıb.” 

Üçqat təhlükəsizlik zolağı kağızda çap edilməmiş, ona toxunmuşdur və 100 dollarlıq 
əskinazın ümumi qalınlığına əlavə edilmir. Bu xüsusiyyət üçqat təhlükəsizlik zolağı 
adlanır, çünki zənglər və 100 rəqəmi zolaqda hərəkət edərək zolağın üç-ölçülü kimi 
görünməsinə səbəb olur.

Federal Rezerv Sisteminin İdarə Heyəti üzrə Rezerv Bank Əməliyyatları və Ödəmə 
Sistemlərinin Direktor Köməkçisi Maykl Lambert deyir: “Yeni 100 dollarlıq əskinazda 
istifadə olunmuş üçqat zolaq xüsusiyəti dünyada digər valyutalarda istifadə olunan oxşar 
xüsusiyyətlərdən fərqlənir.

 “Özünün vahid atributları ilə yanaşı, üçqat təhlükəsizlik zolağı digər valyutalarda istifadə 
olunan 4 və ya 4.5 mm-dən fərqli olaraq 6 mm olub daha enlidir, daha yaxşı görünür və 
əskinazın əslliyini yoxlamaq üçün istifadəsi daha asandır.”

Zolaq 23 mikron qalınlıqdadır, bu o qədər nazikdir ki, hətta ən peşəkar saxta pul 
hazırlayan üçün belə yeni 100 dollarlıq eskinazın nüsxəsini çıxartmaq olduqca çətin 
olacaq. BEP nümayəndəsi Don Haley məsləhət görür: “Əgər üçqat təhlükəsizlik 
zolağının qalın olduğunu hiss etsəniz, əskinazın həqiqi olduğunu yoxlamaq üçün bütün 
təhlükəsizlik xüsusiyyətlərini diqqətlə nəzərdən keçirin.”

Yeni 100 dollarlıq əskinazda enmə şüasının səthə olan bucağından asılı olaraq bəyaz 
işıqda müxtəlif dalğa uzunluqlarını fərqli əks etdirən rəngi dəyişən mürəkkəb olan optik 
dəyişkən mürəkkəbdən istifadə olunmuşdur. OVI əskinazın ön tərəfində iki xüsusiyyətdə 
istifadə olunmuşdur:  Mürəkkəbqabında zəng işarəsi və əskinazın ön tərəfində aşağı 
sağ küncdə olan rəngini dəyişən 100 rəqəmində. Yaşıl rəngli zəngin mürəkkəb qabında 
görünməsi və yox olması üçün əskinazı əyin və 100 rəqəminin rənginin mis rəngindən 
yaşıla çevrilməsini nəzərdən keçirin.

Dünya üzrə nəğd pul istifadəçiləri həqiqi ABŞ valyutasının teksturası olduğunu və onun 
kifayət qədər tanıan və vahid olduğunu bildirirlər. ABŞ valyutası 25 faiz kətan və 75 faiz 
pambıqdan ibarət materialda buraxılır.  İstehsal prosesində, kətan və pambıq liflərin 
arasında kiçik qırmızı və mavi liflər yerləşdirilmişdir. Saxta pul hazırlayanlar əksər hallarda 
saxta pulların səthində kiçik qırmızı və mavi xətlər çap etməklə bu lifləri yamsılamağa 
çalışırlar. Sadə böyüdücü şüşədən və ya böyüdücü lupadan istifadə edərək bu saxta xətlərin 
əskinazın liflərinə daxil edilmədiyini və kağızın səthində çap edildiyini təyin etmək asandır. 

Yeni 100 dollarlıq əskinaz haqqında ətraflı məlumat üçün www.newmoney.gov ünvanına 
daxil olun.

Təhsil və Təlim Materialları 
İşçilərinizi və müştərilərinizi yeni 100 dollarlıq əskinazın təhlükəsizlik və dizayn 
xüsusiyyətləri ilə bağlı məlumatlandırmaq üçün siz www.newmoney.gov/orderform.htm 
ünvanından 23 dildə pulsuz məlumatlandırıcı materiallar sifariş edə bilərsiniz.  

Bu materiallardan istifadə ilə bağlı təkliflərə ehtiyacınız var? Bəzi ideyalar aşağıda qeyd 
olunmuşdur:

Broşura/Afişa•	 : Broşura və afişa kombinasiyası işçilər və müştərilərin 
maarifləndirilməsi üçün yaradılmış çoxfunksiyalı vasitədir. Açılmış halda o, 
yeməkxananın və ya valyuta mübadiləsi məntəqəsinin divarından asılmaq üçün 
afişa rolunu oynayır. Bükülmüş halda isə, broşura işçilərə lazım olan yerlərdə, 
kassa aparatının yanında saxlana bilər və ya toplantılarda paylana bilər. Bu təlim 
vasitəsi 50 nüsxə ilə təqdim olunur.

Çox əskinazlı afişa•	 : Bu afişa yeni tərtib edilmiş 100 dollarlıq əskinazı və 50, 
20, 10 və 5 dollar daxil olmaqla digər yenidən tərtib olunmuş ABŞ valyuta 
vahidləri haqqında məlumatı əks etdirir. Bu vəsait əsasən təlim xarakterlidir və 
təşkilatınızda işçılərin istirahət otağında və ya bülleten lövhələrində həm işçilərə, 
həm də müştərilərə nümayiş oluna bilər.

$100 Take One Card ($100 Bir Kart Götürün)•	  – $100 Bir Kart Götürün yeni tərtib 
edilmiş 100 dollarlıq əskinazdakı təhlükəsizlik xüsusiyyətlərinə dair sadə təlimat 
kitabçasıdır və yeni 100 dollarlıq əskinazdakı əsas dəyişiklikləri bilmək istəyən 
işçilərə və ya müştərilərə paylana bilər. 

Təlim DVD-si-•	  Nəğd pul istifadəçiləri, hüquq-mühafizə orqanları və maliyyə 
müəssisələrinə təlim keçirilməsi üçün nəzərdə tutulmuşdur və bu videoya 5, 10, 
20, 50 və 100 dollarlıq əskinazların təhlükəsizlik və dizayn xüsusiyyətlərinə dair 
qrafik təlimatlar daxildir.

Təlimg CD-ROM-u •	 – CD-ROM 5, 10, 20, 50 və 100 dollarlıq əskinazların 
təhlükəsizlik və dizayn xüsusiyyətlərinə dair interaktiv təlimatlardır.

 
100 dollarlıq əskinaz və digər təlim və məlumatlandırıcı resurslar haqqında ətraflı 
öyrənmək üçün sizi www.newmoney.gov saytını nəzərdən keçirməyə dəvət edirik.

Bilirsiniz ki?
Bilirsiniz ki, ABŞ Kəşfiyyat Xidməti hələ 1865-ci ildə ABŞ Maliyyə Nazirliyinin bir •	
qolu olaraq təsis edilmişdir? O ilkin olaraq ABŞ valyutasının saxtalaşdırılması 
ilə mübarizə aparmaq üçün yaradılmışdır. Vətəndaş Müharibəsindən sonra isə 
məlum olmuşdur ki, dövriyyədə olan valyutanın üçdə birindən parisina qədəri 
saxtadır.

1901-ci ildən, prezident Villiam MakKinlenin qətlindən sonra Kəşfiyyat Xidməti •	
prezidentin mühafizəsi ilə məşğul olmağa başladı. Kəşfiyyat Xidməti həmçinin 
ABŞ-ın ilk əks-kəşfiyyat orqanı olmuşdur. 

Hazırda, Kəşfiyyat Xidmətinin vəzifələrinə əsasən iki sahə daxildir: prezidenti, •	
keçmiş prezidentləri və onların ailələrini qorumaq, həmçinin, ABŞ-ın maliyyə 
infrastrukturunun toxunulmazlığını saxlamaq üçün maliyyə ödəmə sistemlərimizi 
saxtakarlıqdan mühafizə etmək. 

1862-ci ildə ABŞ hökuməti ilk dəfə olaraq ABŞ hökumətinin buraxdığı kağız •	
pul çap etmək üçün Həkk etmə və Çap Bürosunun (BEP) əsasını qoydu. ABŞ 
kağız pulu çap etməyə başlamazdan əvvəl təxminən 1600 kommersiya bankı 
öz valyutalarını buraxmışdı ki, bununla da istifadəçilər hansı valyutanın həqiqi 
olduğunu başa düşməkdə çətinlik çəkirdilər. Valyutanın standartlaşması və 
saxtakarlığa qarşı qanunların tədqiqinə və icrasına həsr olunmuş hüquq-mühafizə 
orqanının təsis edilməsi insanlarda valyutaya qarşı inamın yaranmasına səbəb 
oldu.

Köhnə dizaynda olan ABŞ əskinazlarını yenisi ilə dəyişmək zəruri deyil. Bütün •	
ABŞ valyutaları buraxılış tarixindən asılı olmayaraq, qanuni ödəmə vasitələri 
olaraq qalır.  

$100 BankNote – Azərbaycan dilində buraxılış
2010-cu il sentyabr – Buraxılış 2

5


